
[1626 Januar 20 . ] A

"RESOLUTION UNND [ANLÄSSLICH DER GEMEINEIDG. TAGSATZUNG IN SO¬
LOTHURN]1 GEFASSTE [R] ENDTSCHLUSS DER HERREN EHEREN-
GSANDTEN VON DEN CATHOLISCHEN OHRTTEN SAMBTT DEN CA-
THOLISCHEN VON GLARUS UNND APPENZEL [=IX KATH. ORTE]
AUCH . . . [DER] LANNDTSCHAFFTT WALLIS GEGEN DEN HERREN
EXTRA UNND ORDINARI AMBASSADORENVON FRANCKRICH
[FRANÇOIS DE BASSOMPIERRE UND ROBERT MIRON] "

EA V 2 , 451 b spez . 452 Pt . 6

"Erstlich so solle es nachmalen by deren von gmeinen Ohrtten begertten
Restitution unnd widergebung dess Landts Velttlins Herrschafftt
Clewen [ =Chiavenna ] unnd Wormbs [ =Bormio ] , den Pündtneren [ - Bünd¬
nerwirren - ] Jren natturlichen Herren verbliben . Alles mitt volgen-
den Conditionen das nemlichen den underthanen unnd Jnnwohneren sol¬
cher landen unnd Herrschafftt en umb allerhand verloffen Sachen ein

allgmeiner pardon unnd unverletzliche Versicherung Zugesagtt unnd
erstattett werde.

Zum anderen Jnn solchem Landt Velttlin , Herrschafftt Clewen unnd
wormbs , solle Zu Ewigen Zitten khein andere Religion als die Catho-
lische Apostolische Römische Religion , geüöbtt noch gebruchtt unnd
Zu dem End von den Pündtneren Jeden Zitten khein andere Ambttsliit-
ten unnd befelchshaber als die Jenigen so diser Catholischen Reli¬
gion sind , dahin nitt geseztt noch verordnett werden.

Zum dritten was die mittel belangtt solche Religion Zu versicheren , so
habend  vier selbige Zuberathen Jr Babstlichen Heilickeitt [ Ur¬
ban VIII . ] unnd Jr Aller Christenlichen Mst . [Ludwig XIII . ] heimb-
geseztt , Jedoch Jst unser höchste pitt das solches furderlich be-
schehe unnd Jnn khein lange verweylung gezogen werde.

Zum viertten so pitten wier Jr Aller Christenlichen Mst . das sy Jr
Heilickeitt Jr Kenigklich auch Jr H. dignitett unnd wyrde gemess
ein Satisfaction unnd Contentement Jro gnaden beider Herren Ambas-
sadoren freundtlichen anerbietten gmess verschaffe.

Zum funftten so solle von den Pundtneren der Tractatt die geistlichen
unnd Cleresy betreffendt mitt Herrn Nuntio Apostolico [Alessandro
Scappi ] getroffen , observiertt unnd erstattett werden.

Zum sechsten die bewarung unnd Versicherung der vestenen Jm landt
velttlin Clewen unnd wormbs so habend wier selbiges Jr Aller
Christlichen Mst . als die besten mittel Jnn handen heimbgeseztt.

Zum sybenden als uns Jr Aller Christenlichen Mst . Zu gutter befurde-
rung unnd erhalttung fridens unnd sicherheitt Jrer weher unnd Waf¬
fen gnedig anerbotten , so habend wier nitt underlassen dero gnedig-
ste affection demüotig Zubedancken , unnd gantz Zpitten Jnn allem
gnedig Zu verharren auch selbige Jeder Zitt unserer gutten Jnten-
tion gmess zu Conformieren.

Zum Achtten so lassend wier Jr Bäbstl . H. als nachmalen Jr Aller

Chr [ istenlichen ] Mst . , auch Jr Catholische Mst . [ den König von Spa¬
nien , Philipp IV . ] oder dero gubernattor Zuo Meyland [Gomez Suarez
de Figueroa y Cordova , Duque de Feria ] schrifftlich ersuchen unnd
pitten sich Jnn allweg Zu disem friden unnd der restitution solcher
landen neigen unnd gmeiner Christenheitt zu guttem auch unserm
Stand zu ruwen unnd sicherheitt begeben wellendt.

. . ?Zum Niintten so dan ettliche unnd der mehrentheil Ohrtten diser Sachen

halber schrifftliche Declarationen von sich geben , so lassendt die-
selbigen es nachmalen darby gentzlichen bstahn unnd verbliben , üb¬
rige Ohrtt so sich noch nitt solcher gstaltt erkhlertt habend sol¬
ches Jnn Abscheidt genomen , die sich Jnn 10 oder 14 tag gegen den
Herrn Ambassadoren auch Zu endtschliessen wüssen werden.

Zum Zechenden so Jst unser pitt ahn beide Herren Ambassadoroen unsere
Herren unnd Oberen Zeerfreüwen , sich gegen uns Zu erkhleren ob sy
diser Resolution sich bemogen unnd dieselbige Jnn Jrem Jnnhaltt Jnn
das werk richtten hei ff en , darmitt sich unsere Herren unnd Oberen
auch darnach zurichtten unnd zuhaltten wüssen ” .

1) s . EA V 2 , 451 (Nr . 380 ) . Stadt und Amt Zug war auf dieser Tagsatzung
u . a . auch durch Konrad III . Zurlauben vertreten.

2)  Bezüglich Stadt und Amt Zug s . AH 92/162.

Konzept , von Konrad III . Zurlauben
AH 103 , 163 und 166 - Blatt 166 v leer

